Republika e Kosovés

Republika Kosovo-Republic of Kosovo
Kuvendi - Skupstina - Assembly

LIGJI Nr. 03/L-213

PER KOMPONENTIN REZERVE TE FORCES SE SIGURISE SE
KOSOVES

Kuvendi i Republikés sé Kosovés;
Né mbéshtetje té nenit 65 (1) té Kushtetutés sé Republikés sé Kosoveés,

Miraton

LIGJ PER KOMPONENTIN REZERVE TE FORCES SE SIGURISE
SE KOSOVES

Neni 1
Qéllimi

Me kété ligj pércaktohet korniza ligjore pér rregullimin e shérbimit t¢ Komponentit
Rezervé té Forcés sé Sigurisé sé Kosoves, si pjesé e uniformuar e strukturés sé FSK-sg.

Neni 2
Fushéveprimi

Ky ligj rregullon pérbérjen, kushtet e shérbimit, té drejtat dhe pérgjegjésité individuale,
pérgjegjésité e punédhénésit dhe procedurat e mobilizimit né Komponentin Rezervé té
FSK-sé.



Neni 3
Pérkufizimet

1. Shprehjet e pérdorura né keté ligj kané kéto kuptime:
1.1. FSK — Forca e Sigurisé sé Kosoveés
1.2 MFSK — Ministria e Forcés sé Sigurisé sé Kosoveés.
1.3. Mobilizim” — Organizimi i gjithé apo njé pjese t¢ Komponentit Rezervé té
FSK-sé pér té marré pjesé né operacionet pér reagim ndaj krizave, duke pérfshiré
edhe operacionet né mbéshtetje té pages dhe pér té ndihmuar autoritetet civile pér
t’1u pérgjigjur katastrofave natyrore dhe emergjencave té€ tjera.
1.4 Pjesétar Aktiv i FSK-sé — Pjesétari i cili shérben me orar té ploté né FSK.
1.5 Pjesétar Rezervé i FSK-sé - Pjesétari, puna dytésore e té cilit &shté shérbimi
né FSK. Pjesétari Rezervé éshté pjesétar aktiv i FSK-sé gjaté trajnimit apo
mobilizimit.

1.6. Punédhénési primar - Person fizik apo juridik me té cilin pjesétari rezervé
I FSK-se mund té kété marrédhénie té rregullt pune.

1.7. Rezerva e FSK-sé” — Komponentin Rezervé té Forcés sé Sigurisé sé
Kosoves.

Neni 4
E drejta pér konkurrim dhe pérbérja e Rezervés sé FSK-sé

1. Té gjithé shtetasit e Republikés sé Kosovés kané té drejté té konkurrojné né Rezervén
e FSK-sé&, nése plotésojné kriteret si¢ jané té pércaktuara né kété ligj dhe né Ligjin pér
Shérbim né FSK.

2. Rezerva e FSK-sé pérbéhet prej maksimum tetéqind (800) pjesétarésh.
Neni 5
Kushtet e Shérbimit

1. Pjesétari i Rezervés sé FSK-sé shérben mé sé shumti tridhjetegjashté (36) dité né vit,
pér t’u trajnuar dhe pérgatitur pér operacione.

2. Si pérjashtim nga paragrafi 1. i kétij neni, pjesétarit t& Rezervés sé FSK-s¢ mund t’i
kérkohet gé té shérbejné mé shumé se tridhjetegjashté (36) dité né vit, né rastet kur:

2.1. mobilizohet pér té marré pjesé né operacionet pér reagim ndaj krizave,
operacionet né mbéshtetje té paqes, apo pér t’i ndihmuar autoritetet civile;



2.2. pérzgjidhet pér té marr pjesé né trajnime té specializuara, nése miratohet
nga Ministri i FSK-sé”.

3. Pjesétari i Rezervés sé FSK-sé mund té mobilizohen maksimalisht njé vit pér secilén
periudhé kohore l8vizése tri (3) vjegare.

4. Pjesétari i Rezervés sé FSK-sé nuk ka kufizime territoriale gjaté shérbimit. Sipas
urdhrit, mund té kérkohet té shérbejé né territorin e Kosovés dhe té zbarkohet jashté saj.

5. Rregullat pér rekrutimin e Rezervés sé FSK-sé jané té njéjta sikur ato qé zbatohen pér
pjesétarét aktivé té FSK-sé. Ministri i FSK-sé miraton procedurat e rekrutimit pér
Rezervén e FSK-sé.

6. Pjesétari i Rezervés sé FSK-sé éshté né detyré kur udhéton pér trajnim ose nga
trajnimi, nga ushtrimet, operacionet ose kur éshté i mobilizuar.

7. Pjesétari i Rezervés sé FSK-sé né detyré, éshté pjesétar aktiv i FSK-sé dhe i
nénshtrohet té gjitha ligjeve dhe rregulloreve té FSK-sé né fuqi, pérfshiré Kodin
Disiplinor dhe Kodin e Mirésjelljes sé FSK-sé.

8. Pjesétarit té Rezervés sé FSK-sé, pér periudhén e angazhimit té tij né FSK duhet t’i
béhet njé raport vlerésues vjetor né pajtim me Rregulloren mbi Vlerésimet vjetore té
pjesétaréve té FSK-sé.

Neni 6
Té drejtat individuale té pjesétarit té Rezervés sé FSK-sé

1. Pjesétari i Rezervés sé FSK-sé, kur éshté né detyré, ka té njéjtat té drejta individuale
sikurse pjesétari aktiv i FSK-sé, ashti si¢ pércaktohet né nenin 3 té Ligjit pér Shérbim né
FSK,

2. Pjesétari i Rezervés sé FSK-sé ka té drejté né punésim primar jashté FSK-sé.

3. Pjesétari i Rezervés sé FSK-sé nuk humb punésimin e rregullt pér shkak t& mobilizimit
apo kérkesés pér té marr pjesé né trajnimin vjetor né Rezervén e FSK-sé .

4. Pjesétari i Rezervés sé FSK-sé e ka té drejtén e pagesés né MFSK pér kohén sa éshté
né detyré. Pagesa e tij llogaritet mbi baza ditore né shumén e njéjté si¢ paguhen pjesétari
aktivé i FSK-sé i té njéjtés gradé, né pajtim me Rregulloren mbi Pagat e FSK-sé.

5. Pjesétari i Rezervés sé FSK-sé realizon pagén nga punédhénési primar si dhe nga FSK-
ja pér tridhjetegjashté (36) ditét e detyrés vjetore.

6. Gjaté mobilizimit apo trajnimit té specializuar, punédhénési primar mund té ndalojé sé
paguari pagén pér kohézgjatjen e shérbimit té mobilizuar apo trajnimit.



7. Punédhénési primar nuk obligohet gé ti jap pushim shtesé pjesétarit t€ Rezervés sé
FSK-sg, gé té angazhohet né Rezervén e FSK-sg,

8. Pjesétari i Rezervés sé FSK-sé ka té drejté té parashtrojé ankesé né pajtim me
Rregulloren e FSK-sé pér Shqyrtimin dhe Zgjidhjen e Ankesave.

9. E drejta pér pensionin e pjesétaréve rezervé té FSK-sé rregullohet me dispozita
pérkatése pér pensionimin e pjesétaréve té FSK-sé.

10. Né raste té paaftésisé ose vdekjes qé rezulton pér shkak té detyrés né FSK, pjesétari i
Rezervés sé FSK-sé trajtohet sipas dispozitave pérkatése pér pjesétarét aktiv té FSK-seé.
Neni 7
Pérgjegjésité individuale

1. Personat té cilét aplikojné pér Rezervén e FSK-sé duhet ta njoftoj punédhénésin e tyre
primar.

1.1. punédhénési primar nénshkruan formularin e njoftimit rreth pérgjegjésive té
tij, qé parashihen me kété ligj;

1.2. formulari i njoftimit do té jeté pjesé e aplikimit né Rezervén e FSK-sé.

2. Pjesétari i Rezervés sé FSK-sé, gjaté kohés sa éshté né detyré aktive, bart té gjitha
pérgjegjésité individuale, si¢c pércaktohen né nenin 4 té Ligjit pér Shérbim né FSK.

3. Pérjashtim nga paragrafi 2 i kétij neni, neni 4.1 (j) i Ligjit pér Shérbim né FSK nuk
vlen pér pjesétarét e Rezervés sé FSK-sé.

4. Pjesétari i Rezervés sé FSK-sé duhet ta bart uniformén vetém kur éshté né detyré ose
gjaté kohés kur shkon apo kthehet nga detyra.

5. Pjesétari i Rezervés sé FSK-sé, bart armét e tij, né pérputhje me Rregulloren mbi
bartjen dhe pérdorimin e arméve nga FSK.

6. Pjesétari i Rezervés sé FSK-sé nuk jep deklarata publike lidhur me FSK-né né pajtim
me Udhézimin Administrativ pér dhénien e Informatave dhe Komunikimin me Media pér
pjesétarét e MFSK-sé dhe FSK-sé.

Neni 8
Mobilizimi

1. Pjesétari i Rezervés sé FSK-sé éshté i obliguar t’i pérgjigjet thirrjes pér angazhim dhe
mobilizim.



2. Presidenti i Republikés sé Kosovés, pas konsultimit me Qeveriné dhe Kuvendin,
urdhéron mobilizimin e pjesétaréve té Rezervés sé FSK-sé.

3. Nése pjesétari i Rezervés sé FSK-sé thirret pér angazhim apo mobilizim, punédhénési i
tij primar ka obligim ta lirojé nga puna pjesétarin e Rezervés sé FSK-sé pér periudhén e
angazhimit apo mobilizimit..

4. Nése pjesétari i Rezervés sé FSK-sé mobilizohet, punédhénési primar ka obligim ligjor
gé ta kthej pjesétarin né vendin e punés pas pérfundimit té periudhés sé mobilizimit.

5. Kushtet dhe procedurat pér angazhim dhe mobilizim né Rezervén e FSK-sé
pércaktohen me rregullore té veganté té nxjerr nga Ministri i FSK-sé.

Neni 9
Kalimi nga Komponenti Rezervé né Aktivé dhe anasjelltas

Pjesétari i Rezervés sé FSK-sé, ka té drejté pér té kérkuar kalim nga komponenti rezervé
né até aktiv dhe anasjelltas. Kushtet dhe procedurat pér kalim duhet té pércaktohen me
Rregullore té veganté té nxjerr nga Ministri i FSK-sé.

Neni 10
Shkeljet

1. Departamenti i Personelit né MFSK éshté i obliguar gé ta njoftoj Inspektoratin e Punés,
né Ministriné e Punés dhe Mirégenies Sociale pér shkeljet e dispozitave té paragrafit 3.
té nenit 6 dhe paragrafit 3. dhe 4. té nenit 8 té kétij ligji.

2. Punédhénésit primar gé nuk i pérmbushin obligimet e tyre sipas paragrafit 3. té nenit
6 dhe paragrafit 3. dhe 4. té nenit 8 té kétij ligji, ndéshkohen me gjobé né vleré prej
dymijé (2.000) deri né pesémijé (5000) Euro.

3. Pérvec ndéshkimit me gjobé, té paraparé me paragrafin 2. té kétij neni, punédhénési
primar éshté i obliguar qé pjesétarin e Rezervés sé FSK-sé ta kthej né puné dhe t’ia béjé
kompensimin e pagés pér ta mbuluar periudhén e pér té cilén pjesétari ka mbetur pa puné.

Neni 11
Aktet nénligjore

Ministri i Forcés sé Sigurisé, brenda dy (2) muajsh, nga data e hyrjes né fugi e ligjit
nxjerré aktet nénligjore pér zbatimin e tij.



Neni 12
Hyrja né Fuqi

Ky ligji hyn né fugi pesémbédhjeté (15) dité pas publikimit né Gazetén Zyrtare té
Republikés sé Kosoveés.

15 korrik 2010

Kryetari i Kuvendit té Republikés sé Kosovés,

Jakup KRASNIQI



